
Poesias

da Chiarinna Flepp

Il buob
Sco el duess esser tenor las normas dalla societad:

Il buob,

quei sa mintgin,

duess buc esser mo in pign,

na, in ferm che ha curascha,

sa purtar dabia bagascha.

Cun autos duess el termagliar,

per la tecnica s’interessar.

Bargir, na, na, quei fuss buc tschec,
era sch’'ei ha fatg mal in tec.

La buoba
Sco ella duess esser tenor las normas dalla societad:

La buoba,

quei dian las reglas,

astga era esser in tec ellas neblas.

Ella duess esser diligenta, fina

e gidar bia en cuschina,

cun pops e poppas termagliar

ed enqualga & sevilar.

Las larmas ein buc scumandadas,

tier la buoba sco segn da fleivlezia toleradas.

Mia proposta encunter las normas

Surtut ell’educaziun

duess’ins buca far pli differenzas,
dar als ins ni 'auters preferenzas
mo per amur dalla tradiziun.

Perquei sun jeu per:

medems termagls (p.ex. poppas per buobs e buobas eav.)
medemas metodas

medemas pusseiviadads

medemas schanzas.

In pign siemi (dil di)

Sch’jeu fussel leu giu Cuera,

en in sessel dil Cussegl —,
havessel influenza,

ed & la cumpetenza,

gie, lu schess jeu mintgaton

da quei ch’jeu hai tertgau anson,
udend ils commentaris

dils ault-parlamentaris,
appartenent scolettas . . .

mo jeu sundel buca giu Cuera,
en in sessel dil Cussegl,

haiel negina influenza,

ed e buca cumpetenza,

da dir quei ch’jeu hai tertgau anson,
udend ils commentaris

dils ault-parlamentaris . . .

